
Jona. 
 
 
1. Gweddi agoriadol. 
 
2. Emyn: 37 
 
3. Darlleniad o’r Beibl: Jona 1 a Mathew 5:3-12 
 
4. Emyn: 611 
 
5. Gweddi. (Gweler Atodiad 1) 
 
6. Emyn: 343  
 
7. Gwylio a gwrando ar y Bregeth. 
 
8. Trafod y cwestiynnau. (Atodiad 2) 
 
9. Emyn: 746 
 
10. Y Fendith. 
 
Emynau o ‘Caneuon Ffydd’. 

ATODIAD 1 
 

Gweddiwn. 
 
I dawel lwybrau gweddi o Arglwydd arwain ni’. Trown atat o Dduw gan ddiolch am gyfle o’r 
newydd i droi atat yn yr oedfa hon. Diolch am ein tywys i’r fangre hon ar gyfer addoliad a 
chofiwn beth bynnag sydd yn mynd ymlaen o fewn ein byd, dyma yw ein lle yn awr. 
Manteisiwn ar y cyfle hwn i fawrygu dy enw am dy fendithion i ni, bendithion mae mor 
hawdd gymryd yn ganiataol a rhown ddiolch am y fendith fwyaf; Iesu Grist a boed i’r cyfan a 
wnawn a’r cyfan a ddywedwn bod yn gyfrwng i foliannu ei enw. 
 
Gweddiwn am nerth i wynebu ein cyd destun bresennol yn y Gymru hon, gan beidio a 
chuddio ein pennau yn y tywod ond gan gofio hefyd bod gennyt ti waith ar ein cyfer heddiw a 
bod yna lecynnau golau o hyd. 
 
Diolch am gyfle i eiriol dros eraill yn awr, y sawl ‘Ni wyddant ble i droi...’  Pobl sydd yn 
gwynebu amgylchiadau enbyd o anodd, pobl yn dioddef yn gorfforol neu yn feddyliol. 
Gweddiwn yr un modd dros bob un sydd yn galaru ac yn hiraethu ar ôl annwyliaid a gollwyd 
yn yr angau. Ein tad yn nannedd y ddrycin diolch am bob un sydd yn ein cyrraedd a’n 
hymgeleddu a’n hatgyfnerthu a phan nad ydym yn gallu cyrraedd eraill cofiwn fod dy 
weinidogaeth di, trwy ddirgel ffyrdd yn parhau i gynnal ac ysbrydoli. 
 
Gweddiwn yn barhaus dros heddwch a gweithredwn i hyrwyddo heddwch o fewn ein 
cymunedau a’n byd. 
 
Hyn oll a ofynnwn yn enw ac yn haeddiant Iesu Grist. Amen. 

ATODIAD 2 

 

CWESTIYNAU I’W TRAFOD 

1) Ydach chi’n meddwl bod yna ddigon o son am y llecynau golau ym mywyd yr eglwysi 
yng Nghymru heddiw? 
 

2) Ydi ffydd wedi bod yn gynhaliaeth a yn gymorth i chwi mewn stormydd? 

